Бөек Җиңүнең 70 еллыгын каршылап.
Митингка диеп җыелдык без

Май аеның матур көнендә.

Һәлак булган якташларыбызның

Исемнәрен гөлдән үрергә.

Җиңү көне! Бу көнне кешелек дөньясы түземсезлек белән көтте. Һәм ул көн килде.1945 елның чәчәкле маен онытырга мөмкинме соң? Ул һәр кеше өчен аеруча истәлекле, кадерле.                                                                             

Ерак иде ул көн,озак көттек,
        Бер кайгы да урап узмады.
         Мең ярым көн буе көрәш барды,
        Мең ярым көн көттек без аны.

Бүген без сезнең батырлыгыгыз, түземлегегез, сабырлыгыгыз алдында баш ияр өчен җыелдык. Сезнең язмыш сугыш уты белән үрелгән, балачагыгызны сугыш  урлаган. Безнең тормышыбыз сезнең өчен җәннәткә тиңдер.
Их, бабайлар, сезнең яшьлегегез

Туры килгән авыр чорларга.

Сез күргәнне сөйләгән сүзләрдән

Җирне була кат-кат чорнарга.

